
KOMUNIKATË PËR SHTYP 

USAID e ka filluar sot implementimin e Projektit për arsim me e-Qasje, me qëllim të rritjes së mundësive 

të nxënësve me paaftësi, pëmes lehtësimit të përdorimit të teknologjisë informatike mbështetëse në 

procesin e mësimdhënies, si vegël për arsimim më të mirë dhe përfshirje të nxënësve me paaftësi në 

klasat e rregullta.  

 

Projekti implementohet nga asociacioni Open the Windows (Hapi dritaret) dhe në kuadër të tij është 
promovuar edhe dokumenti “Teknologjia informatike mbështetëse drejt përfshirjes më të mirë në 

arsim”, ku jepet përmbledhje e rrëfimeve të suksesshme, praktikave më të mira, si dhe leksioneve të 

mësuara nga projekti i mëparshëm, Qasje të barabartë për mundësi të barabarta.  
 

“Duke mbindërtuar mbi sukseset e projektit paraprak, ne do të vazhdojmë me promovimin e përfshirjes 

dhe barazisë mes të gjithë nxënësve, duke e vazhduar mbështetjen e 21 shkollave, zgjerimit të 

përkrahjes për nëntë shkolla tjera, si dhe rritjes së numrit të teksteve shkollore me e-qasje në vend. Së 

bashku, do ta shndërrojmë sistemin arsimor të Maqedonisë në një sistem me e-qasje të mirëfilltë ” ka 

deklaruar Ambasadori i Shteteve të Bashkuara, Paul D. Wohlers. 

 
“Projekti do të kontribuojë në avancimin e përfshirjes në sistemin arsimor, duke na lejuar arsim të 

cilësisë më të mirë dhe mundësi të barabarta për të gjithë nxënësit, që është baza e përfshirjes së plotë 

të personave me paaftësi në të gjitha fushat e jetës shoqërore, si qytetarë të barabartë dhe aktivë” 

deklaroi Ministri i arsimit dhe shkencës, Pançe Kralev.  

 
SHËNIM PËR REDAKTORËT: 

Projekti për arsim me e-Qasje është projekt dyvjeçar, si vijim i projektit Qasje të barabartë për mundësi të 

barabarta, në vlerë prej $300,000, i cili u realizua nga shkurti 2010 deri në shkurt 2012. Ky projekt e ka promovuar 

teknologjinë mbështetëse në arsimin fillor, duke i pajisur shkollat dhe duke siguruar trajnim për mbi 400 

mësimdhënës dhe nëpunës të shkolave për shfrytëzimin e teknologjisë mbështetëse gjatë mësimdhënies. Shoqata 

“Open the Windows” përkushtohet për promovimin e qasjes ndaj teknologjisë informatike për personat me 

paaftësi, për ta mundësuar shfrytëzimin e plotë të aftësive të tyre. Për më tepër detaje, ju lutemi vizitoni 

www.openthewindows.org.   

 

Që nga viti 1993, populli amerikan ka investuar mbi 500 milionë dollarë amerikanë në Maqedoni përmes USAID-it. 

USAID është duke punuar me popullin e Maqedonisë për krijimin e vendeve të punës, përforcimin e institucioneve 

dhe praktikës demokratike, avancimin e edukimit të integruar dhe përgatitjen e nxënësve për forcën e punës. Këto 

nisma e përkrahin tranzicionin e Maqedonisë drejt demokracisë stabile dhe prosperuese. USAID siguron ndihmë 

ekonomike dhe humanitare për më tepër se 100 shtete. Për më tepër informata, ju lutemi vizitoni: 

http://macedonia.usaid.gov/ ose Facebook profilin tonë në http://www.facebook.com/USAIDMacedonia 


